
Um ta frálíku konsertina 
við Savage Rose

Afturhvarv úr SOSIALINUM 1970

5. august 1970: Tey 
luttakandi vóru seks 
í tali: Anisette sang, 
Aners leikti urgu, 
Thomas klaver, Jens 
bass, Niels guitar og 
Alex trummur
 

Longu klokkan hálvgum 
átta hevði væl av fólki 
leitað sær niðan í Ítrótt­
arhøllina fyri at hoyra 

og síggja heimsgitna orkestrið, 
The Savage Rose (Tær villu rós­
urnar).

Okkurt um 1100 atgongu­
merkir vórðu seld.

Frásøgurmaðurin, Sonni 
Smith, greiddi okkum m. a. frá, 
hvussu Amnesty hevur sett seg í 
samband við tey, meðan tey 
vóru yviri í Los Angeles og at 
Amnesty skjótt fekk svar aftur, 
at tað høvdu tey góðan hug til, 
og nú standa tey her og vilja 
leika fyri okkum.

Áðrenn Savage kome á pallin 
kom orkestrið Monsters og leikti 
tvey løg.

Síðani kom heimsgitna or­
kestrið út á pallin, og tað var 
bæði róp og geyl og klappan at 
hoyra langar leiðir. Síðani varð 
byrjað – áh, tann vakra og char­
merandi rødd, ið Anisette hevði 
og tey frálíku instrumentini ljóð­
aðu eins og eitt einglakór, einki 
buldur og brak su vit føroyingar 

so væl kenna til tá okkara ork­
estur spæla.

Tað var stuttligt at síggja, at 
fleiri eldri høvdu leitað sær nið­
an í høllini og tey klappaðu øll 
og veiðaðu við høvdinum av frøi.

Tá ið tey høvdu spælt í 40 
minuttir var 15 min. steðgur; 
hildið var á at spæla til kl. ca. 
22.10. Tá ið støðgurin var liðugur 
vóru tað feliri ið løgdu seg niður 
á gólvið framman fyri pallinum. 
Tá ið seinasta lag varð leikt, vóru 
tað mong ið róptu um eyka­
nummar og vóru tey so beina­
som at spæla eitt lag afturat og 
fóru fleiri áskoðarar yvir til 
pallin at standa. Tá ið so liðugt 

var, varð klappað og rópt av frøi.
Eg má siga, at eg einki  so gott 

havi hoyrt í mínum lívi sum 
konsertina hjá Tha Savege Rose, 
og eg vil takka teimum so hjarta­
liga fyri, at tey vildu koma her til 
Føroyar at vitja okkum, og eg 
ynski teimum eina góða framtíð, 
segði ein persónur, ið vit tosaðu 
við og eg ynski tað sama.

Sunnukvøldið vóru o. u. 800 
fólk og lurtaðu.

J. F. N.

Væl 
nøgdir 
við 
Føroya­
ferðina
Fyrst í juni mán­
aði var Suður­
jútska Symfoni­
orkestrið á vitjan 
í Føroyum, og 
vóru teir sera væl 
nøgdir við ferðina

1. august 1970: Teir vóru 
hepnir við  veðrinum, men 
tað var ikki tað, sum hugtók 
teir luttakandi mest, sigur 
formaðurin fyri teir 
luttakandi í orkestrinum, 
Jørn Lylloff, í samrøðu við 
»Dannevirke«.

Hann sigur m. a. soleiðis: 
Vi fik for eksempel indblik i, 
at den musikalske forståelse 
og indsigten i musikkens 
inderste væsen er på et 
meget højt stade hos mange 
af færingene. Deres amatør­
musikere, ikki mindst blæs­
erne, har for eksempel en 
viden om musik, som man­
ge af vore orkestermedlem­
mer misundte dem.

– Der gives færingerne 
mange muligheder for at 
udvikle kendskabet til 
musik, og det var fort ind­
tryk, at man udnyttede ind­
struktører med videre på al­
lerbedste måde, sigur Jørn 
Lylloff.

C. A. Vagn-Hansen, amt­
maður, sum er formauðr 
fyri stjórn orkestursins var 
eisini við í Føroyaferðini og 
sigur hann, at hann kundi 
hugsað sær at tað var tradi­
sjón, at orkestrið kom til 
Føroya t. d. triðja hvørt ár. 

Hann fegnaðist yvir 
hvussu væl allir luttakar­
arnir vóru móttiknir av 
vertsfólkum teirra, og tey 
vinarbond, sum har vórðu 
knýtt.

5. august 1970: 

Tað var landsstýrismað­
urin Villi Sørensen, 
sáli, sum legði fyri við 
arbeiðinum við at fáa 

okkum hesa rutu bøtta, hann 
royndi eftir hóskandi fari, men 
ikki eydnaðist at finna tað rætta 
tá, hóast tilbðiini vóru mong. 
Men arbeiði hansara bar við sær, 
at tilboðini framvegis komu inni, 
og í byrjanini av mai mánaði vart 
hon har, fergan, sum menn í 
landsstýrinum hildu vera hósk­
andi.

Atli Dam fór saman við tekn­
ikarum landsst´hyrissins til 
Cuxhaven at samráðast um 
keyp og er nú semja um keypið 
aftan á at allar kanningar eru 
loknar. 

Farið er 36 metrar langt, kann 
taka 12-15 bilar, harav tveir last­

bilar hvørja ferð. Tað hevur í løt­
uni ferðaloyvi til 112 fólk og vón­
ar landsstýrið, at hetta ikki 
verður minkað av skipasýni­
num.

Ferðin, teir 750 hestarnir, geva 
skipinum, skal vera 12,8 míl.

Landsstýrið skal yvirtaka 
farið um 1. september, emn er 
ymiskt at gera við tða. Skipasýn­
ið krevur m. a. at bjargingarút­
gerðin verður nýggjað, at verjan 
móti eldi verður útbuygd, og at 
ymisk onnur tryggleikatiltøk 
verða gjørd.

Sum kunnugt eru ongar legur 
fyri fergum í Klaksvík, Lorvík 
ella Fuglafirði, tív erður kansak 
neyðugt at seta krana á ferguna, 
so hon fyribils yftir bilarnar um­
borð. Her er so møguleiki at 
bnýta tann kranan sum keypst 

skal til Skopunarbátin. Tá leg­
urnar eru gjørdar, kann hann so 
takast úraftur og setast í Rituna 
nýggju, en enn er eingin avgerðo 
tikin um hendan spruning, møg­
uliga ber til at fáa fyribils fergu­
klappar á plássunum sum gera 

lyfting av bilunum on eyðuga.
Væntandi verður neðyga um­

byggingin liðug í oktober manaði 
og fær ferðafólki á hesi rutu tá 
eitt nógv betri far.

Vit siga tillukku.

Nú kemur hon!

Tann enn so kenda danska song­
kvinnan, Anisette úr Savage Rose 
hugtók ummælaran hjá Sosialinum 
fyri 50 árum síðani, Jákup F. 
Nielsen

Nýggja fergan Klaksvík-Lorvík-Fuglafjørð


